
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՍԵՊՏԵՄԲԵՐԻ 11-Ի ԹԻՎ 1514-Ն  
ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ


	1.  ՀՀ աշխատանքի և սոցիալական հարցերի նախարարություն
	2021-06-14

	
	ՄՆ/ԱՊ-1/25475-2021

	Դիտողություններ և առաջարկություններ չունի:
	




	2.  ՀՀ էկոնոմիկայի նախարարություն
	2021-06-14

	
	08/8681-2021

	Դիտողություններ և առաջարկություններ չունի:
	

	3. ՀՀ ոստիկանություն 
	2021-06-16

	
	1/21/38562-21

	 Դիտողություններ և առաջարկություններ չունի:
	

	4.  
ՀՀ Տարածքային կառավարման և ենթակառուցվածքների նախարարություն

	2021-06-16

	
	ՍՊ//15309-2021

	Դիտողություններ և առաջարկություններ չունի:
	

	5.  ՀՀ պետական եկամուտների կոմիտե

	2021-06-17

	
	01/3-4/37418-2021

	Դիտողություններ և առաջարկություններ չունի:
	

	6.  ՀՀ Ազգային անվտանգության ծառայություն
		2021-06-24

	
	7/1-782

	»
«Հայաստանի Հանրապետության կառավարության 2020թ. սեպտեմբերի 11-ի թիվ 1514-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերնագրում առաջարկում ենք «ՓՈՓՈԽՈՒԹՅՈՒՆՆԵՐ» բառից հետո ավելացնել  «ԵՎ ԼՐԱՑՈՒՄ»  բառը՝ համապատասխան փոփոխություն կատարելով նաև 1-ին կետում:

	
Չի ընդունվել։ 
Նախագիծը խմբագրվել է և լրացում չի կատարվում, միայն փոփոխություններ են։

	7.  ՀՀ արտաքին գործերի նախարարություն

		2021-06-18

	
	1111/24937-21

	
Առաջարկվում է Նախագծի 1-ին կետի 3-րդ ենթակետի վերջին նախադասության մեջ՝  «(օր, ամիս, տարի)» բառերից հետո լրացնել «կամ տվյալ օտարերկրյա պետությունում տրամադրվող սերտիֆիկատի ձևանմուշն ընդունելի լինելու մասին տրվել է Հայաստանի Հանրապետության իրավասու մարմնի համաձայնությունը՝ ելնելով փոխադարձության սկզբունքից»

	Ընդունվել է :

	8. ՀՀ ֆինանսների նախարարություն

	2021-06-21

	
	01/11-1/10006-2021

	Դիտողություններ և առաջարկություններ չունի:
	

	

	9.  ՀՀ կրթության, գիտության, մշակույթի և սպորտի նախարարություն


	2021-06-16

	
	
01/18.2/13088-2021


	Դիտողություններ և առաջարկություններ չունի:

	

	
10. ՀՀ պաշտպանության նախարարություն

	2021-06-17

	
	ՊՆ/510/3155-2021

	
Նախագծի քննարկման արդյունքներով առարկություններ չունի:
Առաջարկվում է գործող որոշման հավելվածի 3-րդ կետը լրացնել նոր նախադասությամբ` հետևյալ բովանդակությամբ.	
	«Ընդ որում, ՀՀ պաշտպանության նախարարության պատվերով օտարերկրյա պետությունների ռազմաուսումնական հաստատություններում ուսումնառություն անցնող և այլ ծառայողական գործուղումներից Հայաստանի Հանրապետություն վերադարձող զինծառայողների և քաղաքացիական ծառայողների` ՊՇՌ հետազոտության համար նմուշառումը կատարվում է ՀՀ պաշտպանության նախարարության հիգիենիկ համաճարակային անվտանգության ծառայության լաբորատորիայում` սահմանված կարգով ապահովելով դրանց արդյունքների մուտքագրումը ԱՐՄԵԴ համակարգ:»:

	
Չի ընդունվել: 
Առաջարկությունն ընդունելու դեպքում կմեծանա վարակի երկիր ներբերման և տարածման ռիսկը, քանի որ ժամանող անձը, առանց սահմանի անցման կետում նմուշառման, օդանավակայանի տարածքից դուրս գալիս վարակված լինելու դեպքում կարող է վտանգ ներկայացնել շրջապատի համար, մինչ ՊՆ լաբորատորիայում նմուշառվելը: Բացի դա, անձը երկիր մուտք գործելուց հետո, մինչև նմուշառումը, ինքնամեկուսացման հրահանգ չի ստանա և անհայտ (մինչ նմուշառվելը) ժամանակով ազատ տեղաշարժվելով կարող է հանդիսանալ վարակի տարածման աղբյուր, քանի որ հնարավոր չէ վերահսկել, թե վերջինս, երկիր մուտք գործելուց հետո ինչ ժամանակահատվածում կներկայանա լաբորատորիա թեստավորման: Միաժամանակ պարզ չէ, թե սահմանի անցման կետերում ինչպես է վերահսկվելու արդյո՞ք անձը վերադառնում է ուսումնառությունից կամ ծառայողական գործուղումից թե ոչ: Ներկայացված առաջարկությունը հնարավոր է քննարկել միայն այն պարագայում, եթե ՊՆ կապահովի սահմանի անցման կետերում անձի՝ երկիր մուտք գործելուց հետո անմիջապես նմուշառման գործընթացը:


	
11. Վարչապետի աշխատակազմի տեսչական մարմինների աշխատանքների համակարգման գրասենյակ

	2021-06-17

	
	/51.1/20079-2021

	
Որոշման հավելվածի 2.1 կետում «Սույն հավելվածի 2-րդ կետով սահմանված սերտիֆիկատի փոխարեն անձը ներկայացնում է կորոնավիրուսային հիվանդության (COVID-19) դեմ» եզրույթը փոխարինել «Անձը ներկայացնում է սույն հավելվածի 2-րդ կետով սահմանված սերտիֆիկատը կամ կորոնավիրուսային հիվանդության (COVID-19) դեմ» եզրույթով։
	Չի ընդունվել:
Անձի կողմից  ՊՇՌ սերտիֆիկատ ներկայացնելու պահանջը արդեն իսկ սահմանված է  հավելվածի 2-րդ կետով և 2.1 կետում այն կրկնելու անհրաժեշտությունը բացակայում է, միաժամանակ գործող խմբագրությունն առավել հստակ է և հասկանալի – նշելով որ պատվաստման սերտիֆիկատը ներկայացվում է ՊՇՌ  սերտիֆիկատի ՓՈԽԱՐԵՆ







	
Որոշման Հավելվածի 7-րդ կետից հանել «և Առողջապահական և աշխատանքի տեսչական մարմնի ներկայացուցչի ուղեկցությամբ» բառերը։
Առաջարկությունը պայմանավորված է նրանով, որ համաձայն Առողջապահության նախարարի 2021 թվականի հունիսի 2-ի N 2082-Ա հրամանի՝ մեկուսացման վայր է սահմանված Առողջապահության նախարարության «Ինֆեկցիոն հիվանդությունների ազգային կենտրոն» փակ բաժնետիրական ընկերության մոդուլային մասնաշենքը, որտեղ պետք է մեկուսացվեն ինչպես ցամաքային, այնպես էլ օդային սահմանով մուտք գործած անձինք։
Անհրաժեշտ է հաշվի առնել այն հանգամանքը, որ Առողջապահական և աշխատանքի տեսչական մարմնի սահմանային բժշկասանիտարական հսկիչ կետերում մեկ հերթափոխի ընթացքում աշխատում են 2-3 աշխատող, որոնք իրականացնում են   անձանց ջերմաչափումը, զննումը, սերտիֆիկատների ստուգումը, մեկուսացման և ինքնամեկուսացման փաստաթղթերի ձևակերպումը, հիվանդության ախտանշաններով անձանց հոսպիտալացման կազմակերպումը։ Օրինակ՝ «Զվարթնոց» միջազգային օդանավակայանում (ուղևորների հոսքը օրական միջինում կազմում է 1500-3800 անձ) թեստավորումից հրաժարվում և շաբաթական մեկուսացվում են միջինում մոտ 30 ուղևոր և առկա ռեսուրսների պարագայում Տեսչական մարմնի աշխատակիցի կողմից անձանց մինչև մեկուսացման վայր ուղեկցելը գրեթե անհնար է դառնում ինչպես ցամաքային (Բավրայի, Բագրատաշենի, Մեղրիի, Այրում-Ջիլիզայի, Գոգովան-Պրիվոլնոյեի), այնպես էլ օդային («Զվարթնոց» միջազգային օդանավակայանի», «Շիրակ» օդանավակայանի) սահմանի անցման կետերից։  

	
Չի ընդունվել:
Մեկուսացման դեպքում անձին մեկուսացման վայր Առողջապահական և աշխատանքի տեսչական մարմնի ներկայացուցչի ուղեկցությամբ տեղափոխելու պահանջն արդեն իսկ սահմանված է «Բնակչության սանիտարահամաճարակային անվտանգության ապահովման մասին» ՀՀ օրենքի 20.8 հոդվածի 7-րդ մասով:



	Առաջարկվում է նաև Որոշման Հավելվածի 9-րդ կետից հանել «Սույն հավելվածի 3-րդ կետից բացառություն է արվում նաև օտարերկրյա պաշտոնական պատվիրակությունների անդամների համար՝ ՊՇՌ հետազոտության բացասական արդյունք (վերջին 72 ժամ վաղեմությամբ) կամ 2.1-ին կետով սահմանված պատվաստման սերտիֆիկատ ներկայացնելու դեպքում:» նախադասությունը, հաշվի առնելով, որ չունի կիրառելիություն, քանի որ օտարերկրյա պաշտոնական պատվիրակությունների անդամները նույնպես ներկայացնում են պահանջվող փաստաթղթերը, ինչպես նաև, վերջիններս նույնպես կարող են վարակակիր լինել, ուստի անհրաժեշտ է չնախատեսել նման բացառություն ելնելով բնակչության առողջության ապահովման և անձանց հավասարության սկզբունքից:
	Ընդունվել է

	
12. ՀՀ էկոնոմիկայի նախարարության զբոսաշրջության կոմիտե

	2021-06-14

	
	08/8681-2021

	
Դիտողություններ և առաջարկություններ չունի:
	












	
	

	
13. ՀՀ արդարադատության նախարարություն

	2021-07-06

	
	01/27.2/19545-2021

	1. Նախագծի 1-ին կետի 2-րդ ենթակետով ՀՀ կառավարության 2020 թվականի սեպտեմբերի 11-ի թիվ 1514-Ն որոշման հավելվածի (այսուհետ՝ Որոշման հավելված) նոր խմբագրությամբ շարադրվող 2.1-ին կետում ամրագրված կարգավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին՝ համաձայն որոնց՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով, կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների:
2. Նախագծի 1-ին կետի 2-րդ ենթակետով Որոշման հավելվածի նոր խմբագրությամբ շարադրվող 2.1-ին կետում «ներարկվող պատվաստնյութի դեպքում դեպքում» բառերն առաջարկում ենք փոխարինել «ներարկվող պատվաստանյութի դեպքում» բառերով:
3. Նախագծի 1-ին կետի 2-րդ ենթակետով Որոշման հավելվածի նոր խմբագրությամբ շարադրվող 2.1-ին կետում «QR կոդ» եզրույթի կիրառումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջներին, համաձայն որոնց՝ նորմատիվ իրավական ակտերում օտարերկրյա կազմակերպությունների անվանումները, ֆիզիկական անձանց անունները, աշխարհագրական օբյեկտների անունները, դրանց հապավումները, ինչպես նաև թարգմանության ոչ ենթակա իրավական, ֆինանսական, տեխնիկական և այլ տերմինները (եզրույթները) գրվում են հայերեն տառադարձությամբ: Անհրաժեշտության դեպքերում հայերեն հապավումների կամ տերմինների հետ փակագծերում կարող են կիրառվել նաև լատիներեն կամ օտարալեզու հապավումներ կամ տերմիններ:
4. Նախագծի 1-ին կետի 3-րդ ենթակետով առաջարկվում է Որոշման հավելվածի 9-րդ կետից հանել «Սույն հավելվածի 3-րդ կետից բացառություն է արվում նաև օտարերկրյա պաշտոնական պատվիրակությունների անդամների համար՝ ՊՇՌ հետազոտության բացասական արդյունք (վերջին 72 ժամ վաղեմությամբ) կամ 2.1-ին կետով սահմանված պատվաստման սերտիֆիկատ ներկայացնելու դեպքում:» նախադասությունը:
Այս առումով հարկ ենք համարում նշել, որ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Վերոգրյալ իրավակարգավորման բովանդակությունից պարզ է դառնում, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային և կարևոր նշանակություն, հետևաբար, նորմատիվ իրավական ակտի Նախագծի հիմնավորման մեջ պարտադիր պետք է ներառել նորմատիվ իրավական ակտի ընդունման անհրաժեշտությունը, ընթացիկ իրավիճակը, խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքները: 
Տվյալ պարագայում Նախագծի 1-ին կետի 3-րդ ենթակետով առաջարկվում է Որոշման հավելվածի 9-րդ կետում կատարել փոփոխություն, մինչդեռ Նախագծին կից ներկայացված հիմնավորման մեջ բացակայում են Որոշման հավելվածի 9-րդ կետում կատարվող փոփոխության անհրաժեշտության վերաբերյալ համապատասխան վերլուծությունները, ինչն էլ ինքնին թույլ չի տալիս լիարժեք գնահատել առաջարկվող իրավակարգավորման նպատակահարմարությունն ու անհրաժեշտությունը:
Ուստի ելնելով վերոգրյալից, գտնում ենք, որ Նախագծի 1-ին կետի 3-րդ ենթակետով առաջարկվող կարգավորումը հիմնավորման կարիք ունի:


	1. Ընդունվել է: Նախագծում նոր խմբագրությամբ շարադրվող 2.1-ին կետը խմբագրվել է որպես մեկ կետ՝ առանց առանձին նոր պարբերությունների:









2. Ընդունվել է:





3. Ընդունվել է:

















4. Ընդունվել է:


	
14. Վարչապետի աշխատակազմի սոցիալական հարցերի վարչության եզրակացություն

	2021-07-07

	
	02/11.8/22749-2021

	1. Եվս մեկ անգամ քննարկել ՀՀ տարածքում կարանտին սահմանելու ժամկետը՝ հաշվի առնելով այն հանգամանքը, որ հունվար ամսվա առաջին օրերը ոչ աշխատանքային են՝ ժամկետը նախատեսելով մինչև դեկտեմբերի 2-րդ տասնօրյակ:
2. Նախագծի 1-ին կետի 2-րդ ենթակետով սահմանվում է ՀՀ ժամանող անձանց պատվաստված համարվելու պայմանները, ինչի հետ կապված առաջարկում ենք ևս մեկ անգամ քննարկել և ներկայացնել մանրամասն հիմնավորումներ պատվաստված համարվելու ընտրված ժամկետների և դեղաչափերի վերաբերյալ՝ հաշվի առնելով, որ միջազգային փորձը բազմազան է և կան երկրներ (այդ թվում ԵՄ անդամ), որտեղ օրինակ COVID-19 վարակված և առողջացած անձանց դեպքում պատվաստված է համարվում նաև 1 դեղաչափով պատվաստված լինելը կամ օրինակ որոշակի ժամկետային սահմանափակմամբ թույլատրվում է 1-ից ավելի դեղաչափով պատվաստանյութերի առաջին դեղաչափով պատվաստված անձանց մուտքը տվյալ երկիր:

	Ընդունվել է:



[bookmark: _GoBack]Չի ընդունվել:
Ուսումնասիրվել է տարբեր երկրների փորձը և միջազգային կառույցների առաջարկությունները (ԱՄՆ-ի Հիվանդությունների վերահսկման և կանխարգելման կենտրոններ, Առողջապահության համաշխարահային կազմակերպություն), որոնք բազմազան են, տարբեր և չկա միասնական մոտեցում: Միաժամանակ,  նոր խմբեր ընդգրկելով, միևնույն է հնարավոր չէ ապահովել ամբողջական կանոնակարգումը: Բոլոր դեպքերում ուսումնասիրությունները կշարունակվեն և հստակ տեղեկությունների առկայության դեպքում կնախաձեռնվեն համապատասխան փոփոխություններ: 





 
